
ABSTRAK

Kajian ini dijalankan untuk mengenalpasti perbezaan keamatan cahaya di bilik tutorial
dan bilik kuliah Sekolah Sains dan Teknologi (SST). Objektif kajian ini adalah untuk
membina, mengenalpasti, dan mengkalibasi meter cahaya yang dibina sendiri seterusnya
mengenalpasti keamatan cahaya di 12 buah bilik tutorial SST. Meter cahaya dibina
menggunakan beberapa komponen elektronik seperti perintang cahaya (LDR), paparan
LED tujuh segmen, litar bersepadu (IC), perintang, dan kapasitor. Data - data yang
diperoleh dianalisis untuk mengenalpasti pembolehubah yang mempengaruhi keamatan
cahaya di bilik tutorial (SST). Meter cahaya yang dibina ini mampu mengukur cahaya
pada julat +0.01 V atau 0 lux (keadaan sangat gelap) hingga +9.00 V atau 400 lux
(keadaan sangat terang). Keputusan eksperimen ini menunjukkan bahawa perbezaan
keamatan cahaya di bilik tutorial adalah disebabkan bilangan lampu berfungsi setiap bilik,
perbezaan kedudukan setiap bilik, dan faktor persekitaran seperti pokok dan bangunan.
Semakin banyak bilangan lampu berfungsi didalam bilik tutorial menyebabkan keamatan
cahaya di dalam bilik itu lebih tinggi. Kedudukan bilik tutorial menghadap ke arah cahaya
matahari menyebabkan suasana bilik tutorial itu lebih terang dari bilik lain dan
sebaliknya. Penghadang cahaya seperti pokok dan bangunan sekitarnya menyebabkan

keamatan cahaya di bilik tersebut kurang dari bilik yang lain.

ABSTRACT

The main purpose of this research is to identify the differentials of light intensity is
School of Science and Technology tutorial room. The objectives of this study are to
identify, develop, and calibrate light meter to identify light intensity in 12 tutorial rooms
of School of Science and Technology (SST). Light meter were develop using light
dependent resistor (LDR), light emitting diode (LED), integrated circuit (IC), resistor and
capacitor. The result was analyzed to identify the variable that influence light intensity at
SST tutorial room. This device measure light intensity range from 0 lux or +0.01 V (at
very dark place) to 400 lux or +9.00 V (at very brightness place). The result showed
different light intensity cause by functional room light, location of the room and
surrounding factor such as trees and building. More functional light cause high light
intensity. Room that facing sunlight brighter than otherwise. Blocker such as tree or

building decrease light intensity in the room.

BAB 1

PENGENALAN

1.1  PENGENALAN

Kaedah pengukuran keamatan cahaya adalah berbeza dengan kaedah pengukuran kuatiti
fizikal seperti mengukur tinggi, berat, panjang, dan sebagainya. Ini kerana cahaya bukan
objek fizikal yang dapat dilihat dengan mata kasar. Cahaya merupakan salah satu
fenomena visual. Oleh itu, untuk mengukur cahaya alat pengukur cahaya yang sesuai
perlu digunakan. Pelbagai jenis alat pengukur cahaya yang dapat digunakan untuk
mengukur cahaya antaranya seperti meter cahaya analog untuk amatur, fast light sensor,
meter cahaya digital ambient, dan lain-lain lagi. Oleh kerana tujuan kajian ini adalah
untuk membina alat pengukuran cahaya dengan menggunakan komponen elektronik yang

sedia ada alat komersial tersebut tidak akan digunakan di dalam kajian ini.

Untuk mencipta alat pengesan cahaya tersebut, komponen-komponen elektronik
yang diperlukan akan disambung di dalam satu litar. Antara komponen yang diperlukan
adalah seperti perintang cahaya, perintang, bateri, papan litar, dan lain-lain lagi. Perintang

cahaya (LDR) digunakan kerana ia amat sensitif terhadap cahaya. Sebagaimana yang kita

) UMS

ketahui perintang adalah berfungsi sebagai bahan yang mengurangkan pengaliran arus
tetapi untuk perintang cahaya ia berfungsi berlainan dari perintang biasa. Secara teorinya,
apabila cahaya terkena permukaan perintang tersebut, ia akan mengurangkan kerintangan
perintang tersebut. Ini akan menambahkan jumlah arus yang melalui perintang tersebut.
Oleh itu, komponen ini amat sesuai digunakan di dalam alat pengesan cahaya kerana ia

sensitif terhadap cahaya.

Kajian ini meliputi membina, menguji, dan mengkalibrasi meter cahaya,
mengukur keamatan cahaya dan menganalisis data yang dikumpulkan. Semua prosedur
ini amat penting bagi mencapai matlamat utama kajian ini. Kepentingan kajian ini
dijalankan adalah untuk menyelaraskan keamatan cahaya di dalam bilik tutorial dan bilik

kuliah di SST.

1.2  TUJUAN KAJIAN

Tujuan utama kajian ini adalah untuk mengukur keamatan cahaya di bilik tutorial Sekolah

Sains dan teknologi dengan menggunakan alat pengukur cahaya yang dibina sendiri.

UNIVERSIT| MALAYSIA SABAH



1.3 OBJEKTIF KAJIAN

I. Mengenalpasti litar alat pengukur cahaya yang sesuai.

2. membina alat pengukur cahaya.

3. mengkalibrasi alat pengukur cahaya

4. mengukur keamatan cahaya 12 buah bilik tutorial di Sekolah Sains dan Teknologi
5. mengenalpasti perbezaan keamatan cahaya di dalam bilik tutorial di Sekolah Sains

dan Teknologi.

14 SKOP KAJIAN

Kajian ini dilakukan di dalam Universiti Malaysia Sabah. Semua pengukuran di buat di
12 buah bilik tutorial SST (bilik kuliah 2,3 dan 4, bilik tutorial 9, 10, 11, 12, 48, 49, 50,

51 dan 52).

Alat pengukur cahaya yang dibina adalah satu alat pengukuran cahaya ringkas
yang sesuai untuk mengukur cahaya nampak di dalam bilik tutorial SST Universiti
Malaysia Sabah (UMS). Pengukuran kadar keamatan cahaya pula hanya diambil ketika
Cuaca dalam keadaan baik dan cerah. Pada waktu mendung dan hujan, pengukuran tidak

dijalankan.

5 UMS

BAB 2

ULASAN PERPUSTAKAAN

2.1 CAHAYA

Cahaya amat diperlukan dalam kehidupan seharian. Matahari merupakan sumber cahaya
yang utama. Tumbuhan hijau memerlukan cahaya untuk membuat makanan. Mata kita
memerlukan cahaya untuk melihat. Tanpa cahaya kita tidak mampu untuk melihat.
Walaubagaimanapun mata kita tidak dapat melihat semua jenis cahaya. Ini kerana
kepekaan mata Kita terhadap cahaya ialah pada tahap cahaya nampak sahaja. Penjelasan
selanjutnya mengenai cahaya nampak akan saya ceritakan di dalam topik spektrum

gelombang elektromagnet nanti.

Sifat-sifat cahaya ialah cahaya bergerak lurus ke semua arah (G.Hewitt, 1992).
Buktinya adalah kita dapat melihat sebuah mentol yang menyala dari sebarang penjuru
dalam sebuah bilik gelap. Apabila cahaya terhalang, bayang akan terhasil disebabkan
cahaya yang bergerak lurus tidak dapat melencong. Bagaimanapun, cahaya dapat

dipantulkan (G.Hewitt, 1992). Keadaan ini disebut sebagai pantulan cahaya.

Cahaya dipesongkan apabila bergerak secara serong melalui medium yang

berbeza seperti melalui udara melalui kaca melalui air (G.Hewitt, 1992). Keadaan ini

% UMS

disebut sebagai pembiasan cahaya. Cahaya bergerak lebih laju melalui udara daripada
melalui air. Cahaya juga bergerak lebih laju melalui udara daripada melalui kaca. Oleh
itu, cahaya yang bergerak secara serong dipesongkan apabila melalui dua medium yang

berbeza. Cahaya yang bergerak lurus melalui medium yang berbeza tidak dibiaskan
(G.Hewitt, 1992).

2.1.1 Cahaya sebagai Gelombang Elektromagnet

Pada tahun 1849, Fizeau telah melakukan satu kajian untuk menghitung kelajuan cahaya.

Daripada kajian tesebut, beliau telah memperoleh kelajuan cahaya sebagai

3.13 x 10 ms™. Foucault dan Albert Michelson telah memperbaiki kaedah kajian Fizeau
bagi mendapatkan kelajuan cahaya yang lebih tepat iaitu 2.9979246 x 10°ms™. Kelajuan
cahaya yang didapati adalah tetap untuk setiap bahantara. Sebagai contoh kelajuan cahaya
dalam udara adalah 3.0 * 10°ms™, di dalam air 2.3 x 10° ms”, dan di dalam udara pula
2.0 x 10* ms™'. Perbezaan nilai kelajuan cahaya berlaku kerana cahaya mengalami kadar

pembiasan yang berbeza apabila memasuki bahantara dengan indeks yang berbeza

(Panel fizik UTM, 1992).

Kelajuan gelombang elektromagnet daripada kiraan telah dibuat yang telah dibuat
oleh Maxwell adalah sama dengan kelajuan cahaya yang diperoleh oleh Fizeau.
Berdasarkan kiraan tersebut, beliau mengatakan bahawa cahaya semestinya adalah
gelombang elektromagnet pada frekuensi 10" Hz yang dapat merambat pada kelajuan
cahaya. Beliau juga menunjukkan bahawa gelombang elektromagnet juga boleh

mengalami pantulan, biasan, dan interferens seperti mana yang berlaku pada cahaya.

aviys VISATIVI (LISUAIND

Ujikaji yang dilakukan oleh Hertz membuktikan kebenaran teori Maxwell.( Panel fizik
UTM,1992). Kesimpulannya, gelombang elektromagnet tidak memerlukan sebarang
bahantara untuk merambat. Kelajuan gelombang elektromagnet merambat di dalam
vakum adalah sama dengan kelajuan cahaya iaitu:

1

e @)

=2.99792x 10* ms™

c=

2.1.2 Spektrum Gelombang Elektromagnet.

Matahari merupakan salah satu sumber gelombang elektromagnet, begitu juga dengan
gelombang mikro, gelombang radio dan televisyen, bahan radioaktif, sinar-X, kilat dan
juga mentol yang menyala. Daripada rajah 2.1 di bawah, kita dapat melihat spektrum
gelombang elektromagnet pada berbagai-bagai jarak gelombang dan frekuensi. Daripada
rajah tersebut, di dapati bahawa tiada titik pembahagi yang jelas yang memisahkan satu

gekombang dengan gelombang yang lain.

Jarak gelombang

3x 10°m 3m 3x10'm 3x10%m 3Ix 102 m
| | ] | 1 | 1 1 |

Gelombang radio Infra merah Ultra lembayung Sinar gama

Cahaya nampak

Gelombang mikro
1 1 i = L ] 1 1 1
104 10° 10% 1010 1012 1014 10te 101% 1020

Frekuensi (Hz)

Rajah 2.1 Spektrum elektromagnet. ( D. Rossing & J. Chiaveria, 1999)

5 UMS

UNIVERSITI MALAYSIA SABAH



Gelombang infra merah mempunyai jarak gelombang dalam julat | mm hingga
7 = 107 m ( Panel fizik UTM, 1992). Ia di hasilkan oleh molekul-molekul pada jasad
vang panas dan senang diserap oleh kebanyakan bahan. Tenaga infra merah yang diserap
itu akan menggoncang atom-atom pada bahan, menyebabkan getaran atau gerakan

transulasinya bertambah dan mengakibatkan suhu bahan tersebut meningkat.

Cahaya nampak adalah gelombang elektromagnet yang dapat dilihat. la terbentuk
hasil daripada penyusunan semula elektron di dalam atom dan juga molekul. Cahaya
nampak dapat dipisahkan kepada komponen warna-warnanya, iaitu dalam rantau
lembayung merah, dengan julat jarak gelombang dari 4 x 107 m hingga 7 x 107 m,
Kepekaan mata bergantung pada jarak gelombang yang diterimanya dan didapati
kepekaan mata adalah maksimum pada jarak gelombang yang bernilai lebih kurang

5.6 * 107" m, iaitu pada rantau kuning-hijau ( D. Rossing & J. Chiaveria, 1999).

Cahaya ultra lembayung mempunyai jarak gelombang di antara nilai 6 x 10® m
dan 3.8 * 107 m. Sumber utamanya ialah matahari. Pendedahan kepada cahaya ultra
lembayung berlebihan adalah sangat berbahaya kepada hidupan di bumi ini ( D. Rossing

& J. Chiaveria, 1999).

Sinar-X mempunyai julat jarak gelombang dari 10" m hingga 10* m. Sinar ini
terhasil apabila elektron yang bertenaga tinggi mengalami nyahpecutan apabila ia

menghentam suatu sasaran logam ( D. Rossing & J. Chiaveria, 1999). Sinar-X digunakan

